
nuSi – Zvirfasi xexilovani da samkurnalo kultura 

 

ვლადიმერ უგულავა 
სოფლის მეურნეობის აკადემიური დოქტორი, ასოცირებული პროფესორი, აკაკი 

წერეთლის სახელმწიფო უნივერსიტეტი, ქუთაისი, საქართველო 

შორენა კაპანაძე 
სოფლის მეურნეობის აკადემიური დოქტორი, ასისტენტ პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო 

 
სტატიაში განხილულია ნუშის კულტურის ბოტანიკურ–მორფოლოგიური დახასიათება, მი-

სი მოკლე ისტორია, განსხვავება ნუშის ტკბილსა და მწარე სახეობებს შორის, სამეურნეო გამოყენება, 
სამკურნალო თვისებები და ნუშისაგან  სამკურნალო საშუალებების დამზადების რეცეპტები სხვა-
დასხვა დაავადებების სამკურნალოდ. ველურად მოზარდი ნუში კულტურაში შეყვანილი იქნა წინა 
აზიაში ჩვენს წელთ აღრიცხვამდე მრავალი საუკუნით ადრე. იქიდან იგი ფართოდ გავრცელდა ჯერ 
მეზობელ, ხოლო შემდეგ ბევრად დაშორებულ ქვეყნებში. ახალ ერამდე მოჰყავდათ ძველ საბერ-
ძნეთში, რომის იმპერიაში, ჩრდილოეთ აფრიკაში, პირინეის ნახევარკულნძულზე. ამჟამად აშენებენ 
ყველგან – სუბტროპიკებში და ნაწილობრივ ტროპიკების მთიან რაიონებში. დროთა განმავლობაში 
ის გახდა ერთ–ერთი ძირითადი კაკლოვანი კულტურა. 

 

ნუში ჩვეულებრივი – Amygdalus communis L. - დაბალტანიანი ხეა ან ბუჩქი ვარდი-

სებრთა (Rosaceae) ოჯახიდან, მძლავრი ფესვთა სისტემით. რომელიც მნიშვნელოვნად აღე-

მატება ზომის მიხედვით ვარჯს. ღერო უხვად დატოტვილი 4-6 მ სიმაღლის. ყლორტები 

ორი ტიპისაა: წაგრძელებული ვეგეტატიური და დამოკლებული გენერაციული. ფოთლები 

– მორიგეობით განლაგებულია, ლანცეტისებრი მორუხო–მომწვანო ფერის. ყვავილები ერ-

თეული, 5 შებუსული ჯამის ფოთოლაკებით, გვირგვინი – თეთრი ან ღია–ვარდისფერი, 

მტვრიანები ყოველ ყვავილში ბევრია – 15-დან 30-მდე, ბუტკო – ზედა ნასკვით. 

ნაყოფი – ხმელი ოვალური კურკანაა ხავერდით შებუსული, რუხი მწვანე შეფერილო-

ბის, საკვებად უვარგისი ნაყოფსაფარით (ნაყოფის გარე ნაწილი), რომელიც დამწიფებისას 

ხმება და შედარებით ადვილად სცილდება კურკას (თესლს). კურკებს უწოდებენ ნუშის 

კაკლებს. ისინი ოვალური ფორმისაა 2,5-3,5 სმ სიგრძის, მათი ნაჭუჭი დაფარულია წვრილი 

ფოსოებით, ზოგჯერ კაწარით. არსებობს მრავალი ფორმა, განსხვავებული კურკის სიმაგ-

რით – ძლიერ მაგარიდან, საკმაოდ სქელი, თითქმის ქაღალდისებრამდე. ერთი კაკლის მასა 

1-დან 5 გრ–მდეა. ქიმიური შედგენილობის მიხედვით ნუშის გულს ყოფენ ორ სახესხვაო-

ბად: ტკბილი (Amygdalus communis var. dulcis DC)  და მწარე  (Amygdalus communis var. 

amara DC). სხვაობა მათ შორის მხოლოდ ქიმიურ შედგენილობაშია და შესაბამისად, სწო-

რედ გულის გემოში. მორფოლოგიურად ორივე სახესხვაობა პრაქტიკულად ერთნაირია. 

ყვავილობას ნუში ადრე იწყებს – მარტ–აპრილში, ფოთლების  გაშლამდე. ნაყოფი 

მწიფდება ივნის–ივლისში. მცენარე გამოირჩევა განსაკუთრებული გვალვაგამძლეობით და 

სინათლისმოყვარეობით. მსხმოიარობას იწყებს მე-3-4 წლიდან, მაქსიმალურ მოსავალს იძ-

ლევა 20-30 წლის ხეები. ცოცხლობს 50-65 წელს, ზოგიერთი მონაცემებით  130 წლამდე.  

ნუში მრავლდება ბუნებრივ პირობებში და კულტურაშიც უპირატესად თესლით, 

თუმცა შესაძლებელია მისი გამრავლება ფესვის ამონაყრებითაც. 

ველურად მოზარდი ნუში ჩვეულებრივად გვხვდება მცირე აზიაში, ამიერკავკასიაში, 

ირანში, ავღანეთში, შუა აზიაში. კულტურაში შეყვანილი იქნა წინა აზიაში ჩვენს წელთ აღ-

რიცხვამდე მრავალი საუკუნით ადრე. იქიდან იგი ფართოდ გავრცელდა ჯერ მეზობელ, 

ხოლო შემდეგ ბევრად დაშორებულ ქვეყნებში. ახალ ერამდე მოჰყავდათ ძველ საბერძნეთ-

ში, რომის იმპერიაში, ჩრდილოეთ აფრიკაში, პირინეის ნახევარკულნძულზე. ამჟამად აშე-

ნებენ ყველგან – სუბტროპიკებში და ნაწილობრივ ტროპიკების მთიან რაიონებში. დროთა 

განმავლობაში ის გახდა ერთ–ერთი ძირითადი კაკლოვანი კულტურა. პლანტაციებში ნუ-

შის კაკლების მოსავლიანობა შეადგენს 10-დან 25 ც/ჰა–მდე. მისი მოშენების ერთ–ერთ შემ-

ზღუდავ ფაქტორად არა იმდენად მისი სითბოსმოყვარულობაა, არამედ მეტისმეტად ნაად-

რევი ყვავილობა, რომლის შედეგადაც ხშირად ყვავილი იღუპება გაზაფხულის წაყინვები-

სას. მოზრდილ ხეებს შეუფოთლავ მდგომარეობაში შეუძლიათ გადაიტანონ მოკლევადია-

ნი ყინვებიც კი -250C–მდე. 

ნუშის კაკლების გული – ძვირფასი კვებითი პროდუქტია, რომელიც შეიცავს 40-60% 

ცხიმზეთს და 20-30% ცილებს. უპირატესად მოჰყავთ ტკბილი სახესხვაობა. მის გულს იყე-

ნებენ საკვებად ნედლად, მოხალულს, ოდნავ დამარილებულს – საკონდიტრო წარმოებაში. 

ნუშის კაკლებისგან ხდიან ძვირფას ზეთს, რომელსაც ფართო გამოყენება აქვს პარფიუმე-

რია–კოსმეტიკაში, ფარმაცევტულ წარმოებაში. კოპტონი, რომელიც რჩება ზეთის გამოხ-

დის შემდეგ,  გამოიყენება შინაური ცხოველების საკვებად. საკვებად გამოყენებამდე მისგან 

ხდიან ეთეროვან ზეთს (გამოსავალი 0,8%–მდეა).  მწარე სახესხვაობას (მწარე ნუში) არ გააჩ-

ნია კვებითი ღირებულება და შესაბამისად, საკვები დანიშნულება. მისი გული შხამიანია, 

რამდენადაც შეიცავს 2,5-3,5% გლუკოზიდ ამიგდალინს, რომელიც ადამიანის ორგანიზმში 

მოხვედრისას იშლება გლუკოზად და შხამიან ციანიდმჟავად. მწარე ნუშის ზეთი, ამიგდა-

ლინისაგან გასუფთავების შემდეგ, გამოიყენება მხოლოდ საპნის სახარშ წარმოებაში. მწარე 

ნუშს აქვს ფართო გამოყენება ფარმაცევტულ წარმოებაში.  

ნუშის მერქანი მკვრივია, მაგარი, მოწითალო ელფერით, დამუშავებისას კარგად პრი-

ალდება და იყენებენ ძვირფასი სადურგლო ნაწარმისა და სუვენირების დასამზადებლად. 

ნუში კარგი თაფლოვანი მცენარეა, რომელიც იძლევა ნექტარის ადრეულ ღალას და 

მტვერს, ფუტკრის ოჯახისათვის ერთ–ერთ ყველაზე მნიშვნელოვან დროს, გამოზამთრე-

ბის შემდეგ. მოყვავილე ნუში გამოირჩევა დახვეწილი სილამაზით, რაც ხელოვანი ადამია-

ნებისათვის შთაგონების წყაროა. ცნობილი მწერალი კ. პაუსტოვსკი წერს: „არც ერთ ხეს არ 

გააჩნია უფრო ამაღელვებელი და სუფთა ყვავილობა, ვიდრე ნუშს“. 

ნუშს ძველი დროიდანვე იყენებდნენ როგორც სამკურნალო საშუალებას, გამოიყენე-

ბოდა ტკბილი და მწარე ნუშის გულები, გუმფისი, თესლის ზეთი, აგრეთვე ნუშის ფესვე-

ბის ქერქი. ნუშის გული ძირითადად რეკომენდებული იყო როგორც ზოგადგასამაგრებე-

ლი, ანთების საწინააღმდეგო, ჭრილობაშემახორცებელი, კოსმეტიკური, შხამსაწინააღმდე-

გო საშუალება. 

ავიცენას აღწერილობის მიხედვით, ნუშის ყველა სახეობა წმინდავს, ასუფთავებს და 

ხსნის ღვიძლის, ელენთის, თირკმელების საცობებს, მაგრამ ტკბილი ნუში უფრო სუსტია, 

ვიდრე მწარე. ნუშის მიღება ნედლი გარსით წმინდავს კუჭს, ნუშის ზეთი იის ფესვთან  ერ-

თად წმინდავს თირკმელებს, შარდის ბუშტს, შლის კენჭებს. ნუში აუმჯობესებს მხედვე-

ლობას. მწარე ნუში ხორბლის სახამებელთან ერთად  სასარგებლოა ქრონიკული ხველების, 

ასთმისა და პლევრიტის დროს.  

ხალხურ მედიცინაში იყენებენ ტკბილი ნუშის თესლებს, ნუშის ზეთს, მცენარის ყვა-

ვილებს და ფოთლებს. ნუშის ზეთს იყენებენ სხვადასხვა დაავადებების სამკურნალოდ, 

კერძოდ ქრონიკული გასტრიტისა და კოლიტის, ბოტკინის დაავადების, სხვადასხვა ორგა-

ნოების ანთებების და სხვა დაავადებების სამკურნალოდ.  

ამჟამად ფართოდ გამოიყენება ნუშის ზეთი, რომლის მისაღებად იყენებენ როგორც 

ტკბილი, ისე მწარე ნუშის თესლებს. მას ხმარობენ როგორც სამკურნალო საშუალებების 

ინიექციური ხსნარების გამხსნელს, აგრეთვე როგორც ფუძეს მალამოებისა და ემულსიების 

დასამზადებლად. 

ტკბილი ნუშის თესლების დაფშვნილი გულებიდან ამზადებენ განსაკუთრებულ 

ემულსიას – ნუშის რძეს, რომელსაც ტკივილგამაყუჩებელი მოქმედება აქვს. ამ წამლით 

სარგებლობენ კუჭ–ნაწლავის ტრაქტის  სხვადასხვა დაავადებების მკურნალობისას. დად-

გენილია, რომ ნუშის კაკალი აფერხებს  კუჭის წვენის გამოყოფას, რაც ხელს უწყობს კუჭისა 

და თორმეტგოჯა ნაწლავის წყლულის მკურნალობის პროცესს. 

კოპტონი, რომელიც რჩება ტკბილი ნუშის კაკლების გულიდან ზეთის გამოხდის შემ-

დეგ, გამოიყენება როგორც კანის დამარბილებელი კოსმეტიკური საშუალება. ამისათვის 

იღებენ 2 სუფრის კოვზ დაქუცმაცებულ კოპტონს (ნუშის ქატოს), ასხავენ მას 2-2,5 ჭიქა 

მდუღარეს და აყოვნებენ გაცივებამდე. გაფილტრული სითხით მოიბანენ სახეს ან სხეულის 

იმ ნაწილებს, რომელთა კანიც საჭიროებს დარბილებას. 

მწარე ნუშის კოპტონი გამოიყენება ე. წ. მწარენუშიანი წყლის მისაღებად, რომელსაც 

უნიშნავენ ავადმყოფებს ნერვული აშლილობისა და  ხველების დროს როგორც ტკივილგა-

მაყუჩებელ და დამამშვიდებელ საშუალებას.  ტკბილი ნუშის დანაყილ თესლებს შერეულს 

შაქართან იყენებენ სისხლნაკლებობის, უძილობის, ხველების, თავის ტკივილის და სხვა  

დაავადებების  მკურნალობისას. ნუშის ნაყოფის თესლის კანი (კაკლის ნაჭუჭი) – წარმოად-

გენს ნედლეულს პირველხარისხოვანი სამედიცინო ადსორბირებული ნახშირის წარმოები-

სათვის. 

უკუჩვენება – მწარე ნუშის მიღების შემდეგ ფერმენტ ემულსინის მოქმედებით წარ-

მოიქმნება შხამიანი ნივთიერება ციანიდმჟავა და ბენზოინის ალდეჰიდი. ციანიდმჟავას 

მოქმედებით ხდება სასუნთქი ორგანოების პარალიზება, რამაც შეიძლება გამოიწვიოს  სიკ-

ვდილი თუ არ იქნა მიღებული სათანადო ზომები.  ციანიდმჟავას მიმართ განსაკუთრებით 

მგრძნობიარენი არიან ბავშვები, რომლებიც შეიძლება ადვილად მოიწამლონ ტკბილი ნუ-

შის თესლის მცირე რაოდენობითაც კი. მწარე ნუშის თესლით მოწამვლის შემთხვევაში 

ექიმის მოსვლამდე აუცილებელია კუჭის გამორეცხვა კალიუმის პერმანგანატის ხსნარით 

(1:1000). მოწამლულს დასალევად ეძლევა 0,5-1,0 ლ კალიუმის პერმანგანატის ხსნარი მკა-

ფიო წითელი ფერის. მძიმედ მოწამვლისას აუცილებელია კვალიფიციური ექიმის დახმა-

რება. 

Summary 

      In the article some aspects are covered concerning  the botanical and morphological characteristics, origins 

and history of almond culture. The differences are presented between sweet and bitter varieties.   Economic use 

and medicinal properties are considered, prescriptions of application are given. Wild almonds were introduced 

into culture in Asia, BC centuries ago. Since then it has spread widely in neighboring, and then in faraway 

countries. Long before our time, almonds were also cultivated in ancient Greece, the Roman Empire, North 

Africa, the Pyrenees. Currently, almonds are cultivated everywhere - in the subtropics and mountainous regions 

of the tropics. Over time, it has become one of the main nut culture.                                        

Резюме 

В статье дана ботаническая и морфологическая характеристика,  происхождение и  история, 

культуры миндаля. Также  представлено различие между сладким и горьким  разновидностями.  

Рассмотрены  хозяйственное использование и  лечебные свойства,  приведены рецепты  применения.                                                                                                                                                                         

Дикорастущий миндаль в  культуру  был введен  в Азии до нашей эры за много веков. Оттуда он широко 

распространился в соседних, а затем  и в далеких  странах. Задолго до нашей эры миндаль возделывали 

также и в Древней Греции, Римской империи, на Пиренеях и в Северной Африке. В настоящее время  

миндаль возделывается  везде – в субтропиках  и  горных районах тропиков. Со временем он стал одной 

из главных ореховых культур. 


